
RESOLUCIONS DA DIRECCION XERAL DE RELACIONS LABORAIS

RESOLUCION DO 24 DE XANEIRO DE 2001

Examinado o expediente de regulacion de emprego referenciado na marxe, do
que se conece en virtude do recurso de alzada formulado por don R.H.M., avogado
actuante en nome e representacion de seis traballadores da empresa “V.I.M., S.A.”, contra
a resolucion de data 27.12.99, da Delegacion Provincial da Conselleria de Xustiza, Interior

e Relaciéns Laborais de Pontevedra en Vigo, e tendo en conta os seguintes

Feitos

PRIMEIRO: En data 11.11.99, don JLA.P.E. en calidade de xerente da empresa
“V.ILM., S.A.” presentou na Delegacion Provincial da conselleria de Xustiza, Interior e
Relacions Laborais de Pontevedra en Vigo, solicitude instando autorizacion para proceder
4 extincion das relacions xuridico-laborais da totalidade do cadro de persoal da referida
empresa, composto por 22 traballadores.

A empresa, que achega coa referida solicitude diversa documentacion, completa-
da esta logo do oportuno requirimento efectuado pola Delegacién Provincial, fundamen-
ta a peticion realizada en causas econdmicas e de produccion, debido 6 feito de que en
data 20.05.1999 a empresa “B.M.W.I., S.A.” rescindiu de xeito unilateral o contrato de
concesion que a unia con “V.IM., S.A.”, deixandoa sen posibilidade de continuidade a
causa da falla do servicio oficial que a mantina, xa que a meirande parte da actividade
desta ultima consiste na venda e mantemento dos vehiculos da automobilistica “B.M.W.I.,
S.A”

No que respecta 6 periodo de consultas a empresa acredita igualmente, tralos
oportunos requirimentos efectuados pola Delegacion Provincial, a sda realizacion e finali-
zacion mediante a presentacion da correspondente documentacion xunto coa Acta final
do referido periodo de data 15.12.99, na que a maioria dos traballadores (trece) amosan a
sta conformidade co expediente presentado, negindose a asinala seis traballadores e
absténdose outros dous.

SEGUNDO: Por don R.H.M,, letrado de CC.OO. actuando en nome e representa-
cion de sete traballadores afectados polo presente expediente, presentouse en data
29.11.99 na Delegacion Provincial de Pontevedra en Vigo, escrito 6 que acompana diver-
sa documentacion, no que amosando a sta desconformidade co expediente presentado
solicitan a non emision de resolucion mentres o Xulgado do Social n° 1 de Vigo non se
pronunciase sobre a demanda de rescision de contrato presentada polos referidos sete
traballadores en data 05.11.99, baseada esta na falta de pagamento de salarios do mes de
outubro de 1999, asi como non darse traballo efectivo pola empresa 6s demandantes.

TERCEIRO: Logo da tramitacion e instruccion oportuna, solicitado o preceptivo
informe da Inspeccion de Traballo e Seguridade Social, emitido este en sentido favorable,
a Delegacion Provincial da Conselleria de Xustiza, Interior e Relacions Laborais de Ponte-
vedra en Vigo, en data 23.12.99, dictou resolucion que agora se impugna, que na sua
parte dispositiva RESOLVE “ESTIMA-LA peticion formulada pola empresa “V.I.M., S.A.” e
en consecuencia, AUTORIZA-LA extincion dos contratos de traballo da totalidade do seu
cadro de persoal (22 traballadores) con efectos a partir da data desta resolucion”.

Dito pronunciamento ten o seu fundamento nos razoamentos recollidos nos seus
FUNDAMENTOS XURIDICOS SEGUNDO E TERCEIRO, que son do seguinte teor literal:
“SEGUNDO: Resultando acreditada, segundo a documentacion que se acompana a solici-
tude de regulacién de emprego e tal e como corrobora o informe da Inspeccion de Tra-
ballo, a concorrencia de causas econémicas e productivas que xustificarian consonte co
art. 51 do ET. solicitada, resulta irrelevante, a xuizo desta autoridade laboral, que deter-
minados traballadores amosen o seu desacordo con ese expediente, pois segundo decla-
ra a xurisprudencia (STSJ Madrid, 25 de abril de 1996, Sent. TS de 24 de setembro de
1986), o expediente de regulacion de emprego, tal e como resulta do art. 51 do ET, tra-
mitase para extinguir colectivamente contratos dun nimero determinado de traballadores,
de maneira que a causa da extincion € unha e a mesma para tédolos afectados polo
mesmo expediente e as condiciéns da extincion, de igual modo, han de ser xerais para
todos eles, non tendo o periodo de consultas unha natureza de pacto transaccional indi-
vidual, que por si mesmo pona fin a relacion laboral de cada traballador, senén que
constitde un trdmite necesario que pode rematar o acordo ou sen el. En definitiva, a sorte
dos afectados polo expediente de regulacion de emprego ten que ser igual e comun para
todos eles, con independencia da sta postura no periodo consultivo.

TERCEIRO: Polo que atinxe 4 presentacion por parte de sete dos traballadores
afectados polo expediente de regulacion de emprego, dunha demanda de extinciéon de
contratos ex art. 50.1.b) ET, compre significar que segundo a doutrina xurisprudencial
dominante (Sent. TSX Navarra, 3 de abril de 1997, Sent. TSX de Castela-Leon (Valladolid)
21 de maio de 1996, Sent. TSX Madrid 18 de marzo de 1998), cando o empresario tena
iniciado un ERE 6 abeiro do art. 51, en tanto non conclda por resolucion firme, prima o
interese solidario e colectivo fronte 6 exercicio de accions individuais ex. Art. 50, que
poderia traducirse en situacion de privilexio fronte os demais afectados pola pretension

empresarial, obtendo indemnizacions moi superiores en tanto non se decida pola proce-
dencia ou non da extincién contractual intentada pola empresa. E certo que neste caso a
demanda de extincién de contratos interpixose con anterioridade 4 presentacion do ERE,
pero a sentencia desestimatoria dictada polo Xulgado do Social n° 1 de Vigo, con data do
07.12.00 (que consta no expediente) determina que, con base na primacia do interese
solidario e colectivo sobre o exercicio de acciéns individuais, se dicte resolucion por esta
autoridade laboral”.

CUARTO: Contra a antedita Resolucién interpixose o recurso de alzada citado no
encabezamento, no que tralas consideracions e argumentacions que consideraron mdis
convenientes en defensa da sia pretension, e que se dan aqui por reproducidas, solicita-
se a revogacion da mesma.

QUINTO: Do escrito de recurso deuse traslado pola delegacion provincial de Pon-
tevedra en Vigo, 4 empresa, para 6 efecto de que a vista do mesmo se formularan as ale-
gacions que estimaran pertinentes, tendo transcorrido 6 periodo concedido 6 efecto sen
que se evacuara dito tramite.

SEXTO: De acordo co establecido no Art. 114 da Lei 30/1992, de 26 de novembro,
modificada pola Lei 4/1999, do 13 de xaneiro, do Réxime Xuridico das Administracions
Publicas e do Procedemento Administrativo Comun, a delegacion provincial de Ponteve-
dra en Vigo, remitiu o escrito de recurso, correspondente 6 expediente administrativo, e
mailo seu preceptivo informe, que é do seguinte teor literal: “1.- Con data 11.11.99, tivo
entrada nesta delegacion provincial, solicitude formulada por don J.A.P.E., como xerente
da empresa “V.I.M., S.A.”, para a extincion dos contratos de traballo da totalidade do seu
cadro de persoal, por causas econémicas de produccion. 2.- Acreditada, tras sucesivos
requirimentos desa autoridade laboral, a realizacién do preceptivo periodo consultivo coa
totalidade dos traballadores afectados, dada a ausencia de representacion legal na empre-
sa, a maioria deles amosaron a sia conformidade co expediente, negindose a asina-la
acta finalizadora das consultas (de data 15.12.99, seis traballadores e abstivéronse outros
dous). 3.- Sete traballadores, que non manifestaron a sta conformidade co expediente,
presentaron o 29.11.99 un escrito nestas dependencias, no que se limitaban a alegar que,
con data do 05.11.99 presentaron demanda de rescision de contrato por falta de traballo
efectivo e de pagamento da mensualidade de outubro, e, considerandose preferente o
expediente de regulacion de emprego, solicitaban que non se dictase resolucion ata que
non rematase a via xudicial, estando pendente de resolucion polo TSXG a sta demanda.

A este respecto compre sinalar, seguindo unha importante doutrina xurispruden-
cial, que nos expedientes de regulacion de emprego debe predominar o principio de
solidariedade entre os traballadores, principio que quedaria afectado de maneira moi
negativa se tiveran amparo xuridico as pretensions dos que desisten, maxime neste expe-
diente no que soamente interpuxeron demanda xudicial seis dos traballadores afectados,
sendo a sda pretension desestimada na via xudicial (se ben non de xeito definitivo) por
entende-lo maxistrado de instancia que non concorria a causa de extincion prevista no
artigo 50.1 ¢ do ET.

Por outra banda, convén non ignorar que resulta totalmente acreditada a dificil
situacion econdmica da empresa motivada pola rescisién da concesion que lle vinculaba
con “B.M.W.L., S.A.”.

En definitiva, do que se trata ¢ de que as adversas condicions econémicas empre-
sariais, polo seu cardcter de xeneralizacion, repercutan equitativa e de xeito compartido
sobre tédolos traballadores da empresa.

Por todo o exposto, considera esta delegacion provincial que, salvo superior crite-
rio de V.E. procede desestima-lo recurso de alzada e confirmar integramente a resolucion
recorrida”.

SETIMO: Na tramitacién do presente recurso, asi como no expediente do que trae
causa observaronse todolos requisitos e prescricions legais.

Fundamentos

PRIMEIRO: A competencia da Consellerfa de Xustiza, Interior e Relacions Labo-
rais, vén determinada polo Real Decreto 1999/1984, do 12 de setembro (BOE 12.11.84),
sobre traspaso de funcions e servicios en materia de Regulacion de Emprego, asi como o
Decreto 188/1984, do 29 de novembro (DOG 17.01.85), Decreto 161/2000, do 29 de
xuno (DOG 03.07.00) en relacion co Real Decreto Lexislativo 1/1995 do 24 de marzo,
polo que se aproba o texto refundido da Lei do Estatuto dos Traballadores e as stas nor-
mas de desenvolvemento.

SEGUNDO: En primeiro lugar debemos sinalar que a resolucion de instancia auto-
rizando a medida extintiva solicitada, unha vez constatadas as causas alegadas pola
empresa e logo do informe emitido en sentido favorable pola Inspeccion de Traballo e
Seguridade Social, foi dictada, de acordo co previsto no art. 51 do Estatuto dos Traballa-
dores aprobado por Real Decreto Lexislativo 1/95, do 24 de marzo, e o art. 11 do Real
Decreto 43/96, do 19 de xaneiro, tendo en conta o resultado acadado no periodo de con-
sultas, reflectido en acta de data 15.12.99, non concorrido nin aprecidndose na sta con-
clusion indicio de ningin vicio que puidera derivar na adopcion dunha decision distinta
pola autoridade laboral.

Alegan os recorrentes o feito de que téndose presentada demanda de rescision de
contratos, con anterioridade a instarse o expediente de despido colectivo, demanda da
que coneceu o Xulgado do Social N° 1 dos de Vigo, que dictou sentencia desestimatoria,
e que esta foi recorrida en suplicacion perante 6 Tribunal Superior de Xustiza de Galicia,
estando pendente de sentencia; sendo asi que debe primar esta accion, anterior no
tempo O expediente de despido colectivo instado pola empresa, xa que consideran
incompatibles ambalas duas accions, polo que terminan solicitando a revogacion da reso-
lucion que se recorre con respecto 0s hoxe recorrentes, afectados polo expediente que
nos ocupa, 6 non ser firme a sentencia de instancia.

Fundaméntase a peticion final do recurso empregando os razoamentos recollidos
na sentencia de data 07.12.99 do Xulgado do Social, que di que a doutrina maioritaria, de
suplicacion, considera que ambas accions son incompatibles no seu exercicio e que,
exercitada unha, queda enervada a primeira presentada.

Con respecto a dita fundamentacion hai que sinalar que os recorrentes a interpre-
tan nun sentido finalista, en aras 4 defensa da peticion final que se recolle no recurso
presentado, xa que se ben a sentencia menciona tal extremo, non ¢ menos certo que a
incompatibilidade de dudas acciéns se entende no caso concreto de que iniciado un expe-

diente de regulacion de emprego, en tanto non se dicte a resolucion firme 6 respecto

non pode o traballador emprender accion de rescision de contrato (como manifesta a rei-
terada xurisprudencia o respecto, TSX Castela e Leon do 05.02.91), accién que si seria
posible iniciar antes da presentacion do expediente de despido colectivo polo empresa-
rio (caso que nos ocupa), se ben, unha vez instado este, e a pesares de terse presentada
demanda por despido con anterioridade, entendemos que debe primar o interese colecti-
vo do conxunto dos traballadores afectados sobre o exercicio de accions individuais
como asi se desprende da propia redacciéon da sentencia do Xulgado do Social n° 1 que
literalmente di no pardgrafo terceiro do Fundamento do Dereito Primeiro: “Debe con-
cluirse que cabe insta-la rescision so cando non se puxera en marcha un expediente de
regulacion de emprego e que non cabe en caso contrario e que, ainda que o proceso de
rescision se tivera iniciado antes, non cabe a rescision se antes do xuizo e da sentencia a
relacion laboral xa non estd viva porque a Autoridade Laboral autorizara d empresa a
extingui-los contratos”.

Como consecuencia do exposto, e tralo exame do conxunto probatorio derivado
do expediente, examinadas as causas e circunstancias motivadoras do mesmo, débense
rexeita-las alegacions aducidas 4 través do recurso de alzada presentado, que non desvir-
tian o acerto da resolucion de instancia polo que procede desestimar o devandito recur-
so confirmando aquela en tédolos seus extremos.

Asi, vistos os preceptos legais citados e demais de xeral e pertinente aplicacion,
esta Direccion Xeral de Relacions Laborais,

Acorda

Desestima-lo recurso de alzada presentado por don R.H.M., en nome e represen-
tacion de seis traballadores da empresa “V.I.M., S.A.”, contra a resoluciéon de data
23.12.99, dictada pola Delegacion Provincial da Conselleria de Xustiza, Interior e Rela-
cions Laborais de Pontevedra, en Vigo, no expediente de regulacion de emprego n°
281/99 promovido pola referida empresa. E, na sia consecuencia, conforma-la citada
resolucion en tédolos seus extremos.

